
Ներածություն

Առանց ցանկության սովորող աշակերտը

նման է թևեր չունեցող թռչունի: ՍԱԱԴԻ

Հայտնի է, որ 3 տարեկան երեխաների գրեթե 69-70% տաղանդավոր են, ունեն յուրատեսակ

մտածողություն և տրամաբանություն: Դպրոցում յուրաքանչյուր ուսումնական առարկա աշակերտին

պարտադրում է հարմարվել իր բովանդակությանը և տրամաբանությանը: Օրինակ, ֆիզիկայի դասին

աշակերտը սովորում է սահմանումներ, նոր հասկացություններ, բանաձևեր և ստանալով պատրաստի նյութը

որոշ ժամանակ անց նրա բնատուր ընդունակությունների զգալի մասը ոչնչանում է: Սկզբնական փուլում

երեխաների բնական ընդունակություններն օգնում են յուրացնել նոր ուսումնական նյութը, սակայն ավելի

ուշ դրանց տեսակարար կշիռը նվազում է և դպրոցն ավարտելու պահին տաղանդավոր երեխաների թիվը

նվազում է մինչև 12%: Բուհի ընթացքում այդ թիվը նվազում է մինչև 3%: Անշուշտ, հանուն ուսումնական
առարկաների ուսուցման աշակերտը պետք է զոհաբերի իր յուրատեսակ մտածելակերպի մի մասը, բայց ոչ
60% ավելին:

Այսպիսով, առաջանում է այնպիսի ուսումնական համակարգի կառուցման խնդիր, որում աշակերտները

հնարավորություն ունենան առավելագույն չափով պահպանել իրենց բնատուր տաղանդը: Բնականաբար

պետության համար այդ խնդրի լուծումն ունի ռազմավարական նշանակություն, քանի որ եթե բուհն

ավարտելուց հետո իրենց բնատուր տաղանդը պահպանեն ոչ թե 3%-ն, այլ, ասենք 15%, ապա գիտության

և տեխնիկայի ոլորտները կհամալրվեն մեծ թվով տաղանդավոր երիտասարդներով, իսկ դա պետության

պոտենցիալ հզորության հիմքն է: Ուսուցման ժամանակակից մանկավարժական տեխնոլոգիաների կիրառման
շնորհիվ հնարավոր է հասնել այս խնդրի լուծմանը: Չափազանց հետաքրքիր է նաև յուրաքանչյուր փուլում

աշակերտի սեփական և ուսումնական առարկայի տրամաբանությամբ թելադրվող մտածողությունների

հարաբերության հետազոտման խնդիրը, մասնավորապես, որքանով զոհաբերել աշակերտի ինքնուրույն

մտածողությունը հանուն յուրացնելու ուսումնական առարկայի այս կամ այն բաժինը:[1]

Հետազոտության նպատակն է՝

- առաջարկել և փորձարկել մեթոդներ, որոնց կիրառումով կմեծանա սովորողի ինքնուրույն դատողության և

սովորել սովորելու կարողունակությունը,

-ցույց տալ, որ առավել արդյունավետ է մի քանի մեթոդների զուգահետ կիրառումը:

Հետազոտության խնդիրն է համառոտ ծանոթացնել ժամանակակից ուսուցման մեթոդների և տեխնոլոգիաների

էությանը, ցույց տալ, որ ուսումնական գործընթացները կարելի է կազմակերպել ուսուցման ավանդական և
ժամանակակից մեթոդների համադրմամբ և առանձին օրինակներով պարզաբանել, թե ինչպես դա

իրականացնել առավելագույն արդյունավետությամբ:

Գրական ակնարկ

Ուսուցման ժամանակակից մանկավարժական մեթոդների ակնարկ

XX դարի երկրորդ կեսին ասպարեզ եկան մի շարք նոր մանկավարժական մեթոդներ (Ջ. Քերոլ, Բ. Բլում, Դ.
Բրուներ և այլն), որոնց հեղինակները վերանայեցին ավանդական մանկավարժական դասավանդման



սկզբունքները: Ավանդական կրթությունը կրկնօրինակում էր բնության մեջ մայր-ձագ հարաբերությանը,
աշակերտը մեծ մասամբ ստանում էր պատրաստի գիտելիքներ ուսուցչից և դասագրքից, աշակերտը այդ

գիտելիքները ստանալու համար ինքնուրույն քայլեր չէր ձեռնարկում, քանի որ դրա պահանջը չկար:
Դասագրքերը ևս գրված էին նույն ոճով:

Ավանդկան ուսուցման դրական և բացասական կողմերը ներկայացված է աղյուսակ 1-ում:

Դրական կողմեր Բացասական կողմեր
1 Ուսուցման համակարգված բնույթը Միատեսակ կառուցվածք, միապաղություն:

Դասի ժամանակի ոչ ռացիոնալ բաշխում
2 Ուսումնական նյութի կարգավորված,

տրամաբանորեն հիմնավորված մատուցում
Դասի ընթացքում տրվում է ուսումնական նյութի միայն

մի մասը, իսկ հիմնական աշխատանքը աշակերտը

կատարում է տնային հանձնարարության միջոցով
3 Կազմակերպական հստակություն Աշակերտները մեկուսացվում են, դասի ընթացքում

գրեթե չեն շփվում, ինքնուրույնության

բացակայություն, աշակերտների ձևական

ակտիվություն

Խնդրահարույց (պրոբլեմային) տեխնոլոգիայով ուսուցումը ենթադրում է ուսուցչի կողմից այնպիսի

իրադրության ստեղծում, երբ աշակերտը հանդիպում է իմացական հակասության և սովորում է այն

հաղթահարել, ուսուցչի հուշող և այլ հարցերի շնորհիվ, նախ ավելի խոր հասկանալով առաջացած խնդիրը և

այնուհետև փնտրել խնդրի լուծումը: Այս տեխնոլոգիան զգալիորեն զարգացնում է աշակերտների

ինքնուրույն մտածելու, դատողություներ կտարելու ունակությունը և հմտությունը, անծանոթ

իրադրություններում ճիշտ կողմնորոշվելու ունակությունը,մտավոր կարողությունները, ինչպես նաև

նպաստում է աշակերտների մեջ տարբեր երևույթների ներքին տրամաբանական և բովանդակային կապերի

բացահայտման ձգտման զարգացմանը:

Խնդրահարույց ուսուցման տեխնոլոգիայի դրական և բացասական կողմերը ներկայացված են ասյուսակ

2-ում:

Դրական կողմեր Բացասական կողմեր
1 Աշակերտների ինքնուրույն մտածելու,

դատողություններ կատարելու ունակության

և հմտության, անծանոթ իրադրություններում
ճիշտ կողմներոշվելու ունակության, մտավոր
կարողությունների արագ զարգացում

Ուշադրությունից դուրս են մնում նյութի յուրացման,
ամրապնդման համար առաջադրանքները

2 Պրոբլեմային եղանակով ձեռք բերված

գիտելիքների ամրություն, հստակություն
Պահանջում է համեմատաբար ավելի շատ ժամանակ,
քան մյուս տեխնոլոգիաները

3 Օժտված աշակերտների մեջ

ստեղծագործական հատկանիշների

արթնացում և զարգացում

Միջին և միջինից ցածր մակարդակի օժտվածությամբ

աշակերտների մեջ աշխատանքի արդյունավետության

անկում

4 Առավել բարդ տեսական հարցերի ուսուցում Համեմատաբար քիչ արդյունավետ է գործնական

կարողություններ և հմտություններ ձևավորելիս



5 Աշակերտներից զգալի մասի առավելագույն

ակտիվությն, ինքնուրույնության դրսևորում:
Աշակերտների հոգեբանական

ուղղվածություն, համագործակցություն,
գաղափարների փոխանակում, իրար լսելու,
հասկանալու, քննադատելու, սեական

կարծիքը հիմնավորելու հնարավորություն:

Միջին և միջինից ցածր մակարդակի օժտվածությամբ

աշակերտների մեջ հոգեբանական բարդությունների

առաջացում:

Այս տեխնոլոգիայի հետ միասին կիրառում են մտագրոհի մեթոդը: Մտագրոհը խմբի անդամների միջև

մտքերի փոխանակման ընթացքում գաղափարների ստեղծման և հարստացման եղանակներից մեկն է: Մինչ

դասանյութին անցնելը, ուսուցիչը որոշակի ժամանակում անհատապես կամ զույգերով կազմել է տալիս

իրենց իմացած տեղեկատվությունը նոր հաղորդվելիք թեմայի վերաբերյալ: Այնուհետև բոլոր մտքերը,
գաղափարները գրի են առնվում գրատախտակին: Ամեն միտք՝ թեկուզ անվստահ և վախվորված, խրախուսվում
է: Այս մեթոդի սկզբունքային առանձնահատկությունն այն է, որ բացառվում է առաջադրված լուծումների

մասին անել որևէ քննադատություն կամ տալ գնահատական: Յուրաքանչյուր մասնակից ազատ և

անկաշկանդ արտահայտում է իր իմացածը, չի անհանգստանում, չի վախենում սխալվելուց, անհավանական,
անհեթեթ և հակասական գաղափարներ արտահայտելու մտավախություն չի ունենում: Այդպիսի անկաշկանդ
մթնոլորտի ստեղծումը նպաստում է ստեղծագործական մտածողության զարգացմանը:

Մտավոր գրոհ (բառացի թարգմանության դեպքում՝ ուղեղային փոթորիկ) կամ կոլեկտիվ ստեղծագործական

գործունեության հոգեբանական ակտիվացման մեթոդը մշակել է ամերիկացի Ա. Օսբորնը 1953թ.: Այն

անհրաժեշտ էր նոր գաղափարներ ստանալու համար և լայն կիրառություն ունի ԱՄՆ-ում և Ֆրանսիայում

տեխնոլոգիական խնդիրներ քննարկելիս և լուծելիս: Այս եղանակն ունի իր նախակերպարը՝ ծովանավի

խորհուրդը: Անցյալում եթե ծովանավը հայտնվում էր ծանր վիճակում, ապա հավաքվում էր ծովանավի

ամբողջ անձնակազմը և կատարում քննարկում: Քննարկմանը մասնակցում էին սկսած ամենաերիտասարդ

սպասավորից վերջաված կապիտանով: Քննարկումը կատարվում էր երկու փուլով, նախ ներկայացնում էին

առաջարկներ և գաղափարներ, այնուհետև սկսվում էր դրանց քննարկումը: Գաղափարների և առաջարկների

ներկայացման փուլում որևէ քննադատություն արգելվում էր, այն սկսվում է ավելի ուշ՝ քննարկումների

ընթացքում: Մասնակիցներին տրվում է ժամանակ լսելու և հասկանալու ներկայացվող առաջարկները:
Մտավոր գրոհն ունի տարատեսակներ՝հակադարձ մտավոր գրոհ, ստվերային և կոմբինացված, անհատական,
ճապոնական, մտագրոհ մենախոսությանտեսքով և այլն:



3.Փորձարարական հետազոտություն

3.1Խմբի նկարագիրը

Սովորողների մեջ ինքնուրույն գործունեության կազմակերպմամբ գործնական աշխատանքի

զարգացումը Ֆիզիկա առարկայի դասավանդման ընթացքում՝ մի քանի մեթոդների զուգահետ կիրառմամբ:

Նախագծված հետազոտական աշխատանքը իրագործելու նպատակով, որպես փորձարարական դասարան

ընտրել եմ  ՀՀ  Գեղարքունիքի մարզի  Կուտական գյուղի միջնակարգ  դպրոցի 8-րդ   դասարանը՝

✔ հետազոտվող դասարանը երկկոմպլեկտ դասարան է՝ բաղկացած 7-րդ և 8-րդ դասարաներից,

7-րդ դասարանում սովորում են 2 աշակերտ, իսկ 8-րդ դասարանում 6 աշակերտ,

✔ աշակերտներն ունեին առաջադիմության ու զարգացման մոտավորապես միևնույն մակարդակը,

բացի երկու աղջիկներից, որոնք էլ գտնվում են ուշադրության կենտրոնում, ուսման

առաջադիմության բարձրացման և ներգրավվածության նպատկով:

✔ հետազոտելի դասարանում ուսուցումն իրականացրել է ավանդական և խնդրահարույց իրավիճակի

ստեղծման տեխնոլոգիաներով, որոնք կիրառվել են զուգահեռաբար:

Հետազոտության շրջանակներում փորձարարական դասարանում

ընտրվել       են՝

✔ Ֆիզիկայի երկու թեմաներ: Գիտափորձի իրականացման համար կիրառման մեջ են դրվել նախապես

մշակված դասերի պլանները,

✔ հետազոտության համար հիմք է ընդունվել « Հանրակրթության պետական չափորոշիչը»,

✔ հետազոտվող դասարաններում մանկավարժական հետազոտության արդյունքները չափվել են հատուկ

մշակված հարցաշար-քարտերի վերլուծության  հիման վրա:



Դպրոցի հետազոտելի 8-րդ դասարանում, որտեղ նպատակ է հետապնդվում զարգացնել սովորոների

մեջ ինքնուրույնություն և նախաձեռնություն ունակությունների զարգացումը, որպես ռազմավարական

գործիք կիրառվել է միջառարկայական կապերը՝ ըստ դիտարկվող աշակերտների նախասիրությունների: Այս

մեթոդը ուղղված է սովորողների ինչպես մտավոր ու զգայական կարողությունների, այնպես էլ

ինքնուրույնության, սոցիալականացման, գեղագիտական ճաշակի զարգացմանը: Յուրաքանչյուր մեթոդի

կիրառման նպատակները խիստ բազմազան են, ինչը ենթադրում է նաև, նպատակից կախված, մեթոդի

ձևափոխման հնարավորություն: Ցանկացած դաս և դասարան եզակի է, ուստի ուսուցչի վարպետության

ցուցանիշներից մեկը նպատակին համապատասխան մեթոդի ընտրությունն է : Իմաստի ընկալման փուլում

կիրառելի է «Խնդրահարույց իրավիճակի ստեղծման», «Գրավոր մտագրոհի», «Մտքերի

քարտեզագրում», «Մտագրոհ» մեթոդները։ Մեթոդի ճիշտ և տեղին կիրառումը հնարավորություն է տալիս

սովորողին նյութի, տեղեկատվության ընկալման, վերլուծության, ընդհանրացման, գլխավորը

երկրորդականից տարբերելու, սեփական կարծիքը արտահայտելու և հիմնավորելու, եզրահանգում անելու

ունակության ձևավորմանն ու զարգացմանը :

Հետազոտության ընթացքում հատուկ ուշադրության կենտրոնում եմ պահելու երկու աշակերտի, որոնք

ավելի կաշկանդված են և դժվարությամբ են մասնակցում դասերին։ Նպատակն է նաև փորձարարական

դասերի արդյունքում ակտիվացնել այս աշակերտներին , որպեսզի դասերին ավելի ակտիվորեն մասնակցեն։

3.2.Փորձարարական  դաս-1

Այսօրվա  դասն էր  ‹‹ Ջերմափոխանակության տեսակները:

Ջերմահաղորդականություն ›› թեման ( հավելված-1): Դասաժամն սկսվեց հաճախումների ստուգումով:

Անդրադարձ կատարվեց նախորդ նյութին` ‹‹Ներքին էներգիայի փոփոխման եղանակները››: Խթանիչ

հարցադրումների միջոցով, աշակերտները ներգրավվեցին դասապրոցեսին: Յուրաքանչյուր

հաղորդակցության մեջ կարևոր է սկիզբը։ Մարդկանց մոտ սովորաբար տպավորվում է հաղորդակցության

սկզբի և վերջի հատվածները։ Հաղորդակցման առաջին րոպեներին է մարդը որոշում դիմացինին լսել, թե ոչ։

Այդ առումով դասի հաջող սկիզբը շատ կարևոր է։ Եթե ուսուցչին հաջողվի դասի առաջին րոպեներին գրավել

աշակերտների ուշադրությունը, ապա դա էապես կնպաստի դասի արդյունավետ ընթացքին։ Այս նպատակով

կատարվեց հետևյալ հարցադրումը՝

● Սրելի աշակերտներ, պատկերացրեք ձեզ հանդիպել է մի խելացի մարդ, և խորհուրդ է տալիս, որ շոգ

եղանակին կրեք մորթե վերարկու և գլխակ, եկեք պատկերացնենք, որ մենք գտնվում ենք Ատակամա

անապատում (աշխարհի ամենաշոգ անապատն է, գտնվում է Հյուսիսային Ամերիկայում, ի դեպ այս

տեղեկությունը հաղորդեց դիտարկվող a աշակերտը, ով ուներ աշխարհագրություն առարկայից լավ

գիտելիքներ, և նրա հետաքրքրությունը և ներգրավածության առաջին քայլը կատարված է)



Երեխաները մի կողմից մտածում են, որ «խորհուրդ տվող » մարդը խելացի է, բայց մյուս կողմից

պատկերացնում են, որ մորթե վերարկուն և մորթե գլխակը, ամենատաք հագուստներն են: Ստեղծվեց

իմացական բախում, որի լուծումը անմիջականորեն չառաջարկեցի, նոր նյութի սփռումը ժամանակի մեջ

պետք է լինի հավասարաչափ, և ուսուցչուհին իր առաջադրած հարցերին չպետք է անմիջականորեն

պատասխանի, թողնի, որ իր բացատրության ընթացքում երեխաները ինքնուրույն հանգեն

եզրակացությունների, և այդտես էլ եղավ, նոր նյութի բացատրությունից հետո, երեխաները ինքնուրույն

եկան ճիշտ եզրահանգման: Դիտարկվող b աշակերտին առաջարկվեց շոշափել տարբեր նյութերից

պատրաստված առարկաներ և ասել, որն է ավելի սառը, պատասխանը հետևյալն էր՝ երկաթե մկրատը,

սեղանի ոտքը, դռան բռնակը ավելի սառն է, քան մատիտը, գրատախտակը, լուցկին, աթոռը և այլն, բայց

ինչն է պատճառը, չէ, որ այդ առարկաները, բոլորն էլ գտնվում են նույն սեյնակում, և նույն

ջերմաստիճանային պայմաններում «ահա ստեղծվեց ևս մեկ խնդրահարույց իրավիճակ» դրանից հետո

երեխաները փորձեցին ինքնուրույն գրավոր մտագրոհի մեթոդով բացատրել երևույթը, քանի որ դասարանը

երկկոմպլեկտ է, պետք է նաև հանձնարարություն տալ 7-րդ դասարանի աշակերտներին: Պատասխաները

հիմնականում ճիշտ էին, քանի որ երեխաները հասկացել էի նոր նյութը, և ահա երրորդ խնդրահարույց

իրավիճակը, որը ավելի անմիջական դարձնելու համար ներկայացվում է առաջին դեմպքով և պատմողական

բնույթով

-երեխաներ գիտեք, երեկ գնացել էի խանութ և տեսա, որ պաղպաղակի սառնարանը ծածկել էին տաք

ադիոլով, տեսել եք արդյոք այդպիսի բան

Երեխաները պատասխանեցին, որ այո տեսել ենք, իսկ դիտարկվող b աշակերտը ավելացրեց, որ իրենք ունեն

խանութ և լույս չլինելու պարագայում իրենք ևս այդպես են վարվում

Հաջորդ հարցադրումը ձևակերպվեց այսպես, ինչու տաք ադիալը ձեզ պաշտպանում է ցրտից, իսկ

պաղպակին, որ «տաքություն» չի սիրում պաշտպանում է հալվելուց: Դիտարկվող b աշակերտը մեծ

ուրախությամբ բացատրեց, մեջբերելով նոր բացատրված դասը, և անդրադարձավ նաև իր սեփական փորձին,

հավելեց նաև, որ երբ սառնարանը ծածկում են տաք ադիալով, ջերմափոխանականությունից խուսաելու

համար, այն չեն բացում մինչ լույսերը գա, դե իսկ ես երեկաների հետ միասին «զարմացա», ուսուցիչը

պետք է զարմանալ սովորի, քանի որ շատ կարևոր է երեխաների հետ կիսել իրենց բացահայտումները,

դրանով, աշակերտները ավելի կտպավորվեն, ճիշտ է դու դա գիտես, բայց միևնույն է զարմացի, ուրախացի,

չէ որ այդ երեխաները հենց նոր դա բացահայտեցին,

Ուսուցիչը չպետք է իր գիտելիքնորով հաստատվի աշակերտների մոտ…

Պղնձալարին մոմով ամրացրեցինք մեխեր և մի ծայրից տաքացրեցինք, տաքանալուց սկսեցին մեխերը

պոկվել այն հերթականությամբ, ինչ հերթականությամբ, որ ամրացված էին: Երեխաները եզրահանգեցին, որ

մարմնի տաք տեղամասից ներքին էներգիան հաղորդվում է սառը տեղամաս: Լուծեցինք խնդիր 150-ը, և



անդրադարձ կատարեցինք դասին, երեխաներին առաջարկվեց ձևակերպել դասի նպատակը: Դասի ավարտին

բոլոր երեխաները ակտիվ էին և արդյունքում ունեցանք աշակերտակենտրոն դաս: Կատարվեց պարզ և

թափանցիկ գնահատում, բարձր գնահատական ստացավ նաև դիտարկվող b աշակերտը:

Տնային աշխատանք՝ դաս 41, պատ. հարց. 1-4, խնդիր 149: Աշակերտներին հանձնարարվեց նաև, որ

տանը, փողոցում կամ բակում ստուգեն, թե շոշափելիս որ առարկաներն են թվում ավելի սառը: Ինչ կարող

են ասել դրանց ջերմահաղորդականության մասին: Հանձնարարվեց նաև իրենց դիտարկումների հիման վրա

կազմեք նյութի անվանումների շարքը ջերմահաղորդականության աճմանը համապատասխան:

Եվ վերջում մի կիսատ ինֆորմացիա

-Սիրելի աշակերտներ, ես ձեզ խորհուրդ եմ տալիս, որ եթե ցանկանում եք պաշտպանվել ցրտից, ավելի լավ

կլինի, եթե հագնեք երեք բարակ վերնաշապիկ, քան այդ երեքի հաստության մեկ հաստ վերնաշապիկ, ինչու…

Այս հարցի պատասխանին կանդրադառնանք արդեն հաջորդ դասի ժամին: Երեխաների մոտ կիսատ

ինֆորմացիան ստեղծում է ուղեղի կախվածություն և նրանք մեծ հետաքրքրությամբ սպասում են հաջորդ

դասին, ի դեպ, որպես հավելում, այս նույն մեթոդով են առաջնորդուվում նաև հեռուստասերիալների

ցուցադրման ժամանակ:

Փորձարարական դաս 1-ի եզրակացություն
Դիտարկվող երեխաների մոտ մոտիվացիան մեծացնելու նպատակով կիրառվեց ժամանակակից

տեխնոլոգիաները, նոր ու անհատական մոտեցումներ և ըստ նախասիրությունների՝ միջառարկայական

կապերը: Մինչ հետազոտական աշխատանք կատարելը հետաքրքրվեցի աշակերտների առաջադիմության

մասին, իմացա նախընտրած առարկաները և փորձեցի ստեղծել միջառարկայական կապեր:

Արդյունքում մեծացավ նրանց ներգրավածությունը դասապրոցեսին:[6]

3.3.Փորձարարական  դաս-2

Հետազոտական դասի թեման էր «Գոլորշիացում և խտացում»:

Դասի նպատակն է

✔ Խորացնել և ամրապնդել գիտելիքների շոգեգեյացման վերաբերյալ
✔ Սահմանել գոլորշիացումը և խտացումը
✔ Հիմնավորել գոլորիիացող հեղուկի սառչելու երևույթ

Այս դասից մի քանի դաս առաջ,«Ներքին էներգիա» դասի ուսուցման վերջում երեխաների տրվել էր

հետևյալ հարցադրումը՝

-Երեխաներ ջան ինչ է ասուպը



Երեխաները բացատրել էի, որ դա այրվող երկնաքար է, որը շփվելով մթնլորտի հետ մեծանում է նրա ներքին

էներգիան, հասնում է այրվելու էներգիային, և այն այրվելոմ մխրճվում է մթնոլորտի մեջ, ստեղծելով

ընկնող աստղի տպավորություն:

Բացատրություննը միանշանակ ճիշտ է, այսինքն մթնոլորտի հետ ինչ շփվում է այն շատ վտանգավոր է,

քանի որ մեծանում է մարմնի ներքին էներգիան, այդ վտանգից ապահովված չէ նաև տիեզերանավը, բայց մի

քանի օր առաջ հեռուստացույցով տեսա, որ թռիչքին պատրաստվող տիեզերանավի բենզինապատում են,

ինչու, չէ որ բենզինը շատ շուտ բռնկվում է, անգամ այն բեռնատար մեքենաներին, որոնք տեղափոխում են

բենզին, ամրացնում են մետաղից շղթաներ, որպեսզի օդի հետ փոխազդող մեքենան չլիցքավորվի և չբռնկվի,

լավ ինչն է պատճառը, որ տիեզերանավը պատում են բենզինով… (չգիտեմ որքանով է ճիշտ, բայց ես

նախընտրում եմ, որ երեխաների մոտ ստեղծվի կարծիք, որ ես նույնպես այդ ամենը նոր եմ իմացել, և

պատրաստվում եմ նրանց հետ միասին կատարել բացահայտումներ) Այս խնդրահարույց իրավիճակը ստեղել

էի հետազոտվող դասից մի քանի ժամ առաջ:

Դասը սկսվեց հաճախումների ստուգումով: Դասին ներկա էին բոլորը: Անդրադարձ կատարվեց նախորդ

դասին բանավոր հարցման միջոցով, ստուգվեց տնային աշխատանքները: Ստեղծվեց աշակերտների գրավոր և

բանավոր հետադարձ կապ: Նոր նյութը բացատրվեց խնդրահարույց իրավիճակի ստեղծման տեխնոլոգիայով

և մտագրոհի մեթոդի զուգահեռ կիրառությունով: Նոր դասի բացատրությունից հետո աշակերտները հիշեցին

«Ներքին էներգիա» թեմայի ժամանակ առաջադրված հարցադրումը և ինքնուրույն պատասխանեցին այդ

հարցին: Այն է, որ հեղուկը գոլորշացման ընթացքում սառչում է, իսկ բենզինը շուտ գոլորշացող հեղուկ է,

հետևաբար ավելի արագ կհովացնի տիեզերանավը:

Դիտարկվող a աշակերտին առաջարկվեց պատկերել պսիխոմետրի կառուցվածքը: Պատկերելու ընթացքում

նրա մոտ մեծացավ հետաքրքրությունը թե ինչու է աջ կողմում հեղուկի սյան բարձր լինելու դեպքում ձախ

սրվակի հեղուկը ավելի ցածր լինում, և նա փորձրեց պատասխանել այդ հարցին, ու տվեց ճիշտ պատասխան,

դիտարկվող b աշակերտին տրվեց հետևյալ հարցը, թե ինչ երևույթներն են փացատրվում գոլորշու

խտացմամբ:

Երեխաները կաթոցիկից թղթի վրա մեկական կաթիլ ջուր և սպիրտ կաթեցրեցին, չափեցին ժամանակը, որն

անհրաժեշտ է դրանց գոլորշիացման համար: Փորձի արդյունքները քննարկեցին մտագրոհի մեթոդով և

տվեցին ճիշտ եզրահանգումներ:

Դասը ամփոփվեց գրավոր մտագրոհի մեթոդով, հարցերը հետևյալն էին՝

1. Շոգեգոյացման ինչ երկու տեսակ է հանդիպում բնության մեջ:

2. Ինչ է գոլորշիացումը:

3. Ինչից է կախված հեղուկի գոլորշիացման արագությունը:

4. Ինչու է գոլորշիացման ժամանակ հեղուկի ջերմաստիճանն իջնում:



5. Ինչ է խտացումը:

Տնային աշխատանք հանձնարարվեց դաս 51, պատ. հարց 5-8, խնդիր 196, 198

Կիսատ թողնված տեղեկություն, որը հետաքրքրություն կստեղծի մյուս դասի համար

«Գիտեք ես գիտեմ թե ինչպես կարելի է տան պայմաներում, ջուրը առանց տաքացնելու, եռացնել…»

Փորձը ցույց է տալիս, որ կիսատ թողնված տեղեկությունները մեծացնում են հետաքրքրությունը հաջորդ

դասի նկատմամբ, և առաջացնում են ուղեղի կախվածություն: Այս մեթոդով են առաջնորդվում

հեռուստասերիալների ցուցադրությունը, ընդհատում են ամենահետաքրքիր պահին: Այս հետաքրքրությունը

մեծանում է հատկապես, երբ երեխաները բախվում են իմացական հակասությունների, ստեղծվում է

խնդրահարույց իրավիճակ, այդ իրավիճակը այս դասի ընթացքում հետևյալն է՝ ինչպես կարելի է եռացնել

ջուրը, առանց տաքացնելու…

4.Եզրակացություն

Վերլուծելով հետազոտական դասերի արդյունքները, եկա այն եզրակացության, որ

ներգրավվածության բարձրացումը  պայմանավորված  է  հետևյալ  գործոններով.

✔ տարաբնույթ տարբերակված վարժությունների կատարում տարբեր առաջադիմություն

ունեցող աշակերտների համար,



✔ խնդրահարույց իրավիճակի ստեղծման տեխնոլոգիայի և մտագրոհի մեթոդների կիրառում

դասաժամերին,

✔ բանավոր և գործնական  հետադարձ  կապի  տրամադրում,

✔ գործնական աշխատանքների կիրառում,

✔ թեմայի  հիշեցում, ամրապնդում  և  ամփոփում՝ փորձերի  միջոցով։

Յուրաքանչյուր աշակերտի խնդրին ծանոթ լինելով,նրա հետ համագործակցելով , աշակերտին աջակցելով

և դասապրոցեսում օգնություն ցուցաբերելով կարելի է հասնել թեկուզ նվազագույն, բայց դրական

արդյունքի:

Գրականության ցանկ

1. Հովհաննիսյան Վ., Հարությունյան Ս., Սարգսյան Վ. Մաթեմատիկա-2, մեթոդական ուղեցույց,
«Արևիկ» գրատուն, Երևան, 2008թ

2. Ա. Մամյան, Ն. Նուրբեկյան, ֆիզիկայի դասավանդումը հանրակրթական դպրոցի 7-9-րդ
դասարաններում, Ուսուցչի ձեռնարկ, մաս 2, 8-րդ դասարան, Երևան, «Անտարես», 2014

3. Ս.Վ.Գրոմով, Ն. Ա. Ռոդինա, Ֆիզիկա 8 հանրակրթական դպրոցի դասագիրք, «Անտարես»
գրատուն, Երևան, 2014



Հավելված 1

Դասապլան 1

Ուսուցիչ՝ Անի Հունանյան

Առարկա Ֆիզիկա Ամսաթիվ 12.04.2022 Կիսամյակ 2 Դասարան 8
Թեմա Ջերմափոխանակության տեսակները: Ջերմահաղորդականություն
Օգտագործվող

նյութերը

Գիրք, տետր, լուցկի, երկաթյա մկրատ, մատիտ, պղնձալար, պլաստիլին, մեխեր

Դասի նպատակը ✔ Խորացնել և ամրապնդել գիտելիքները ջերմափոխանակության վերաբերյալ
✔ Սահմանել ջերմահաղորդականությունը



✔ Հիմնավորել, թե որ մարմիների ջերմահաղորդականությունն է մեծ, և որինը՝

փոքր

Ուսուցանման արդյունթներ, որոնք կփաստեն,որ ուսուցումը տեղի ունեցավ
Վերջնարդյունքնե

րը

✔ Թվարկի ջերմափոխանակման տեսակները
✔ Սահմանի ջերմահաղորդականությունը
✔ Իմանա, ինչ է ջերմահաղորդականությունը
✔ Հիմնավորի թե որ մարմիների ջերմահաղորդականությունն է մեծ, և որինը՝

փոքր

Գործողություններ

(ժամ/
տևողություն)

Ուսումնական

գործունեություն

Աշակերտ

Ուսումնական

գործունեություն

Ուսուցիչ

Հարցադրումներ Կիրառվող մեթոդ

Մուտք

/ներկա-բացակա
3րոպե/
Դասի սկիզբը
/5-7 րոպե/

Ընթացքը

/25-30 րոպե/

Ավարտ /5րոպե/

Աշակերտները

լսում են,
մտածում են
տրված հարցերի
մասին, փորձում
կատարել

եզրահանգումներ

Լսում են նոր
նյութը,
ինքնուրույն

կատարում

եզրահանգումներ

վերոհիշյալ

խնդրահարույց

իրավիճակի

մասին: Լուծում
խնդիր՝ 150,

Գուշակում են

անցկացված

դասի

նպատակները,
առաջադրված

հարցերին

պատասխանում

գրավոր:

Ապահովվում է
աշաերտների զարմանքը,
ստեղծում է իմացական
բախումներ աշակերտների
մոտ

Ներկայացնում է նոր
նյութը, կատարում
օրինակների և տեքստի
համադրում, ուղղորդող
հարցերի միջոցով օգնում
խնդիրների լուծման
ժամանակ:
Ցուցադրում՝ պղնձալարի
ջերմահաղորդականություն

ը (պլաստիլինի վրա
մեխերով փորձ)

Ամփոփում է դասը,
ներկյացնում է հարցեր,
որոնց երեխաները պետք է

շարադրեն գրավոր

մեկ-երկու
նախադասության

շրջանակներում

Սեղանին դրված

մկրատն ու

մատիտը նույն

ջերմաստիրանն

ունեն: Իսկ ինչն
է պատճառը, որ
շոշափելիս

մկրատը ավելի

սառը թվում:
Շատ շոգ

ժամանակ ես

ձեզ խորհուրդ

եմ տալիս դնել

տաք մորթե

գլխակ, ինչու

Պլոբլեմային

իրավիճակի

ստեղծման մեթոդ

Ավանդական

մեթոդ:
Մտագրոհի

մեթոդ:

Կիսատ

նախադասություն



Տնային

աշխատանք /3
րոպե/

Դաս 41, պատ. հարց 1-4,ՓԱ, խնդիր 149

Կիսատ թողնված
տեղեկություն, որը
հետաքրքրություն

կստեղծի մյուս
դասի համար

«Եթե մրսու եք, ավելի լավ է հագնեք բարակ երեք վերնաշապիկ, քան մեկ հաստ
վերնաշապիկ, ինչու …»
Փորձը ցույց է տալիս, որ կիսատ թողնված տեղեկությունները մեծացնում են

հետաքրքրությունը հաջորդ դասի նկատմամբ, և առաջացնում են ուղեղի

կախվածություն: Այս մեթոդով են առաջնորդվում հեռուստասերիալների

ցուցադրությունը, ընդհատում են ամենահետաքրքիր պահին: Այս հետաքրքրությունը

մեծանում է հատկապես, երբ երեխաները բախվում են իմացական հակասությունների,
ստեղծվում է խնդրահարույց իրավիճակ

Հավելված 2

Դասապլան 2

Ուսուցիչ՝ Անի Հունանյան

Առարկա Ֆիզիկա Ամսաթիվ 20.04.2
022

Կիսամյակ 2 Դասարան 8

Թեմա Գոլորշիացում և խտացում
Օգտագործվող նյութերը՝ Դասագիրք, տետր,  գրիչ, գրատախտակ, կավիճ
Դասի նպատակը ✔ Խորացնել և ամրապնդել գիտելիքների շոգեգեյացման վերաբերյալ

✔ Սահմանել գոլորշիացումը և խտացումը



✔ Հիմնավորել գոլորիիացող հեղուկի սառչելու երևույթ

Ուսուցանման արդյունթներ, որոնք կփաստեն,որ ուսուցումը տեղի ունեցավ
Վերջնարդյունքները ✔ Սահմանի գոլորշիացումը և խտացումը

✔ Իմանա, որ կա երկու տեսակի շոգեգոյացում՝ գոլորշիացում և եռում, որ
գոլորշիացումը տեղի է ունենում ցանկացած ջերմաստիճանում

✔ Իմանա այն գործոնները, որոնք ազդում են գոլորշիացման արագության վրա
✔ Հիմնավորի գոլորշիացող հեղուկի սառչելու երևույթը
✔ Սխեմատիկորեն պատկերի գոլորշիացման պրոցեսը:

Գործողություններ

(ժամ/ տևողություն)
Ուսումնական

գործունեություն

Աշակերտ

Ուսումնական

գործունեություն

Ուսուցիչ

Հարցադրումնե

ր

Կիրառվող մեթոդ



Մուտք

/ներկա-բացակա
3րոպե/
Դասի սկիզբը /5-7
րոպե/

Ընթացքը /25-30
րոպե/

Ավարտ /5րոպե/

Աշակերտները լսում
են, մտածում են
տրված հարցերի
մասին, փորձում
կատարել

եզրահանգումներ

Լսում են նոր նյութը,
ինքնուրույն

կատարում

եզրահանգումներ

վերոհիշյալ

խնդրահարույց

իրավիճակի մասին:
Լուծում խնդիրներ՝
193, 195, 197

Գուշակում են
անցկացված դասի
նպատակները,
առաջադրված

հարցերին

պատասխանում

գրավոր:

Ապահովվում է
աշաերտների

զարմանքը, ստեղծում
է իմացական
բախումներ

աշակերտների մոտ
Ներկայացնում է նոր
նյութը, կատարում
օրինակների և
տեքստի համադրում,
ուղղորդող հարցերի
միջոցով օգնում
խնդիրների լուծման
ժամանակ:

Ամփոփում է դասը,
ներկյացնում է
հարցեր, որոնց
երեխաները պետք է
շարադրեն գրավոր
մեկ-երկու
նախադասության

շրջանակներում

Ինչ է
գոլորշիացումը

:
Ինչու է
գոլորշիացող

հեղուկի

ջերմաստիճանը

իջնում:
Ինջու են
տիեզերք թռչող
հռթիռը

պատում

բենզինով:

Դասը

հետաքրքիր էր
քանի, որ…
Ինձ

զարմացրեց…
Մի բան, որ ես
չհասկացա…

Պլոբլեմային

իրավիճակի

ստեղծման մեթոդ

Ավանդական

մեթոդ:
Մտագրոհի

մեթոդ:

Կիսատ

նախադասություն

Տնային աշխատանք
/3 րոպե/ Դաս 51, պատ. հարց. 1-8, խնդիր 196, 198



Կիսատ թողնված
տեղեկություն, որը
հետաքրքրություն

կստեղծի մյուս դասի
համար

«Գիտեք ես գիտեմ թե ինչպես կարելի է տան պայմաներում, ջուրը առանց
տաքացնելու, եռացնել…»
Փորձը ցույց է տալիս, որ կիսատ թողնված տեղեկությունները մեծացնում են
հետաքրքրությունը հաջորդ դասի նկատմամբ, և առաջացնում են ուղեղի
կախվածություն: Այս մեթոդով են առաջնորդվում հեռուստասերիալների
ցուցադրությունը, ընդհատում են ամենահետաքրքիր պահին: Այս հետաքրքրությունը
մեծանում է հատկապես, երբ երեխաները բախվում են իմացական հակասությունների,
ստեղծվում է խնդրահարույց իրավիճակ, այդ իրավիճակը այս դասի ընթացքում
հետևյալն է՝ ինչպես կարելի է եռացնել ջուրը, առանց տաքացնելու…


